
ONATIKO GAZTE BATZUEK
ERTZAINEK ERASOTU ZITUZTELA
SALATU DUTE. HERRIKIDEEN
AURKAKO ERASOEN AURREAN
ELKARTASUNA ADIERAZI

NAHI DIEGU. EZ DUGU ETSIKO
HERRIHONEK JASATEN DUEN :
ERREPRESIOAREKIN AMAITU ARTE!

@OnatikoErnai

HAU EZ DA ONARGARRIA
@ERTZAINTZAEJGV
GERTUKO POLIZIA? POLIZIA
DEMOKRATIKOA? HALAKOAK
BALIRA DOAKO JIPOI HAU
EMAN DUTEN AGENTEEK,
DEZENTZIA MORAL ETA
PROFESIONALTASUN
HANDIAGOA IZANGO LUKETE.
GURE ELKARTASUN ETA BABES
OSOA ONATIKO GAZTERIARI

@sortuEH

HAU ORAINDIK HONG KONG
DA. GALDETZEN DIOTE CARRIE
LAMI EA BESTE MANIFESTAZIO
BATEN BELDURREZ UTZI

DUEN BERTAN BEHERA LEGEA;
EA PEKINEN AGINDUAK

BETE DITUEN ETA EA
HONGKONGDARREN AURREAN
DESENKUSATU DEN. LIDER
POLITIKO BAT PRENTSAREN
BONBAKETAREN AURREAN.

@adrianfoncillas

MUNDUKO PRENTSAK
ARINTASUNEZ EROSI DITU
#HONKONG-EKO BI MILIOI
PARTE-HARTZAILEAK.
ANTOLATZAILEEN KOPURUA
EMATEN DUGUN LEHEN ALDIA
DA. ORAINDIK EZ DUT IKUSI
KONTAKETA MODURIK. EZIN
GENEZAKE DISIMULATU APUR
BAT ZEIN ALDEKOAK GAREN?
KAZETARIAK GARA,

EZ AKTIBISTAK

@adrianfoncillas

Espana Suma

Z XABIER LETONA

ratu dira udal berriak eta ezin esan ezusteko handirik egon denik. Udal hautes-

kundeen emaitzekin eta ondorengo itun iragarpenetik, dena edo gehiena au-

rreikusia zegoen. Beste behin ere, ezustekorik izatekotan Nafarroako herriren
batzutan izango zen. Baina ez, PSNk eskuinari eman baitizkio beretzat ez ziren al-
katetza guztiak. Navarra Sumarekin (NS) egindako ituna argia izan da: aldaketaren
alderdi abertzaleei apurrik ere ez, PSNk goberna zezakeen lekuetan NSk sostengua
eman dio eta NSk goberna zezakeenetan PSNk agintea eman dio. Navarra Suma
gehi PSN, oraingoan Espafia Suma bihurtu da. Irufiea, Eguesibar, Barafiain, Burlata,
Lizarra eta beste asko Nafarroako erregimenaren esku geratu dira. 2007ko abuztu-
kada ospetsua ekainkada bihurtu da.

Orain ikusi beharko da horrek nola eragiten dion Nafarroako Gobernuaren era-
ketari. Udaletako jokaldiak erakutsi du Maria Chivite izan daitekeela lehendakari,
baina NS-ren sostenguarekin. PSN, Geroa Bai, Podemos eta I-Eren aukera ere hor
dago, baina lehen oso zaila bazen, orain ez da ia zirrikiturik ikusten.

EAEri dagokionez, EAJ-PSEren nagusitasunak bere bidea egin du, eta herritarren
egonkortasun zoriontsuak beste urrats esanguratsu bat eman du. EH Bilduk hamai-
ka lekutan lortu du herri plataformen sostengua eta hainbatetan Ahal Dugurekin
jardungo du gobernuan. Gaur gaurkoz, altenatibarik nonbait egosteko aukerarik
bada, hortxe da. Egia esan, aurrerantzean ez litzateke batere txarra hauteskunde
garaiko sigla sopa -eta zaparrada- gutxiago entzungo balitz eta herritarrentzat
onuragarriak diren programa eta edukiak gehiago aipatuko balira. ®

